
Ed. 340. Frumvarp

til laga um sölu mjólkur og mjólkurafurða.

(Eftir 3. umr. í Nd.).

1. gr.
Þar, sem starfrækt eru fullkomin mjólkurbú, eitt eða fleiri, er annast 

sölu mjólkur og mjólkurafurða í einum eða fleiri kaupstöðum, og % hlutar 
fulltrúa þeirra framleiðenda, er að mjólkurbúunum standa, hafa komið sér 
saman um skipulag á sölu afurða sinna á framleiðslusvæðinu, þá skal kalla 
saman almennan fulltrúafund allra mjólkurframleiðenda á sölusvæðinu, og 
má þar vera einn fulltrúi fyrir hverja 25 framleiðendur. Verði skipulag þetta 
samþykkt þar af % fulltrúa, er atvinnumálaráðherra heimilt að staðfesta um 
það reglugerð, og er hún þá bindandi fyrir alla aðila.

2. gr.
I reglugerð þessari má ákveða:

a. Að allir þeir, sem framleiða mjólk til sölu i viðkomandi kaupstöðum, séu 
háðir ákvæðum meiri hluta stjórnar mjólkurbúa og umboðsmanna annara 
mjólkurframleiðenda um skipulag, sölu og hlutfallslega aðstöðu til mark- 
aðsins.

b. Að öll mjólk og rjómi, sem seld eru í kaupstöðum, skuli hreinsuð og geril- 
sneydd, að þeirri mjólk undanskilinni, sém seld er sem „barnamjólk", eftir 
nánari reglum, sem um það verða settar.

c. Hvernig jafna skuli á milli framleiðenda verði mjólkurinnar á hverju fram- 
leiðslusvæði fyrir sig, eftir þvi hvort hún er seld beint til neyzlu i bæjum eða 
unnar eru úr henni aðrar afurðir.

d. Að mjólkurstöðvar þær, sem gérilsneyða mjólk, séu skyldar að inna það 
starf af hendi fyrir aðra en félagsmenn, fyrir hæfilegt gjald, sem ákveða má 
í reglugerðinni.

e. Að settar séu ákveðnar reglur fyrir þvi, hvernig mjólkurverð skuli reiknað 
út, þar sem lagt sé til grundvallar aðalkostnaðarliðir framleiðslunnar á 
hverjum tíma, og neytendur með því tryggðir gegn því, að framleiðendur geti 
sett verðið of hátt.



3. gr.
Þegar meiri hluti mjólkurbúa landsins hefir orðið ásáttur um að koma 

skipulagi á verzlun með mjólk og mjólkurafurðir landsins i heild, bæði á inn- 
lendum og erlendum markaði, getur atvinnumálaráðherra gefið sérstaka reglu- 
gerð um það efni, þar sem ákveðið er verksvið yfirstjórnar búanna og vald 
hennar til að skvlda búin til þátttöku í hlutfallslegum útflutningi og áhættu við 
hann.

4. gr.
Ákveða má í reglugerð, að ágreiningsmál, sem upp koma vegna ákvæða 

reglugerðanna, skuli skjóta til gerðardóms. Gerðardómur sé skipaður 5 mönn- 
um, þar sem hvor aðili nefnir til 2 menn og' atvinnumálaráðherra tilnefnir 1 
mann. Úrskurðir gerðardóms skulu vera bindandi fyrir aðila, nema mál sé 
þannig vaxið, að það hevri sérstaklega undir dómstólana.

5. gr.
Ákveða má í reglugerð sektir fyrir brot á henni.


